
“Ўзқурилишматериаллари”  акциядорлик компанияси ҳамда Ўзбекистон транспорт, йўл ва капитал қурилиш, қурилиш индустрияси ходимлари касаба уюшма Марказий Кенгаши ўртасида 2012-2014 йиллар учун тузилган

Т А Р М О Қ    ТАРИФ  К Е Л И Ш У В И
“Ўзқурилишматериаллари”    акциядорлик компанияси (бундан буён “Иш берувчи”) ҳамда Ўзбекистон  транспорт, йўл ва капитал қурилиш, қурилиш индустрияси ходимлари касаба уюшма Марказий Кенгаши (бундан буён “Касаба уюшмаси”): 

Ўзбекистон Республикаси Конституцияси ва қонун ҳужжатларига амал килиб;
Ўзбекистон Республикаси Президентининг стратегик кўрсатмаларини ижро учун қабул қилиб;
Ўзбекистон  Республикаси  Вазирлар  Маҳкамаси, Ўзбекистон  касаба  уюшмалари  Федерацияси  Кенгаши,  Ўзбекистон  Савдо-саноат  палатаси  ўртасида  ижтимоий-иқтисодий  масалаларга оид  2011-2013 йиллар  учун Бош Келишувини асос қилиб олган ҳолда; 
Ишчиларнинг ҳуқуқлари ва манфаатлари ҳимоясини, мустақил Ўзбекистон манфаатларини биринчи ўринга кўйиб;

Ўзбекистон Республикаси Президенти томонидан илгари сурилган бешта тамойилга асосланган ижтимоий йўналтирилган эркин бозор иқтисодиётини шакллантиришга кўмаклашиш ниятларини тасдиқлаб;

Ўзбекистон транспорт, йўл ва капитал қурилиш, қурилиш индустрияси  ходимлари касаба уюшмасини  тизимидаги корхона ва ташкилотлар ходимларининг ягона вакиллигини,  ижтимоий масъулиятни  иш берувчилар ва ходимлар ўртасида бундан буён ҳам тақсимлаб бориш зарурлигини тан олиб;

Ходимлар ва иш берувчиларнинг меҳнатга оид ҳуқуқлари ва ижтимоий-иқтисодий манфаатлари ҳимоясини таъминлаш, жамиятда ижтимоий тотувлик ва барқарорликни сақлаб туриш ишларида амалий ҳамкорликни йўлга қўйиш учун ижтимоий шериклик тамойилини амалга ошира бориб;

 Ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи мазкур тармоқ Келишувни туздилар ва ўз зиммаларига қуйидаги йўналишлар бўйича мажбуриятлар олдилар: 
I. “Иш  берувчи”нинг  мажбуриятлари
1.1. Бандликни таъминлаш соҳасида

Ходимларни иш билан таъминланганлик даражасини  юксалтирилишини  ўз мақсади деб эътироф этган холда янги иш ўринларини яратиш, кадрлар салоҳиятини сақлаб қолиш ва ривожлантиришда:  

1.1.1. Ходимларни меҳнат шартномалари ва малакасига биноан тўлиқ бандлигини  таъминлайди;
1.1.2. Бандлик йўналишлари, тармоқда  иш ўринларини ташкил этиш ва аҳоли бандлигига кўмаклашиш бўйича тизимли чора—тадбирлар амалга оширилишини таъминлаб боради, барқарор иш ҳақини ва ҳавфсиз меҳнат шароитларини таъминловчи доимий иш ўринлари яратилишига алоҳида эътибор қаратади.

1.1.3. Жамоа шартномаларида меҳнат шартномасини иш берувчининг ташаббуси билан бекор қилишни касаба уюшма қўмитаси билан албатта келишиш мажбуриятини кўзда тутади (ЎзР. МК 101-модда).

1.1.4. Технологиядаги ишлаб чиқариш ва меҳнатни ташкил этишдаги ўзгаришлар, ходимлар сони (штати) ёки иш хусусиятининг ўзгаришига олиб келган ишлар ҳажмининг қисқариши муносабати билан меҳнат шартномасини бекор қилишда:

а) вақтинча ишловчи ходимларни сонини чегаралайди;

б) ЎзР. МК 103-моддасига асосан ходимлар штатини қисқартиришда ишда қолдириш учун имтиёзли ҳуқуқига эга ходимларни аниқлаб уларни розилиги асосида меҳнат фаолиятини бошқа тўғри келадиган лавозимда ишлаш имконини беради;

в) меҳнат муносабатларни давом эттиришни билдирган  қисқартиралаётган ходимларни корхонада  керак бўлган мутаҳассислиги бўйича ўртача иш ҳақи сақланган ҳолда  қайта ўқитади;
г) ёши 53га тўлган аёллар ва 58га тўлган эркаклар билан улардан розилик олмасдан меҳнат шартномасини бекор қилмайди.

1.1.5. Олий ва ўрта махсус касб-ҳунар таълими муассасалари битирувчилари, Қуролли кучлар сафида муддатли хизматни ўтаб қайтганлар ва аҳолининг ижтимоий заиф қатламларининг бошқа тоифалари ишга жойлаштирилишига ҳар томонлама кўмаклашиш ва таъминлаш  мақсадида Ўзбекистон Республикасининг Меҳнат кодекси, “Аҳолини иш билан таъминлаш тўғрисида”ги Қонунига мувофиқ   ижтимоий ҳимояга муҳтож шахсларни ишга жойлаштириш учун квоталаштирилган иш ўринларини яратади.

 1.1.6. Ходимларни малакасини ошириш мақсадида уларни ўқитиш ва қайта ўқитиш   тизимини такомиллаштиради.
 1.1.7. Ўзбекистон Республикаси Президентининг "Йирик саноат корхоналари билан касаначиликни ривожлантириш асосидаги ишлаб чиқариш ва хизматлар ўртасида кооперацияни кенгайтиришни рағбатлантириш чора-тадбирлари тўғрисида" 2006 йил 5 январдаги ПФ-3706-сон Фармонига мувофиқ  Ўзбекистон Республикасида касаначиликни ташкил этиш шартларини, шу жумладан, касаначилар билан меҳнат шартномаларини тузиш тартибини, уларга хом ашё ва материаллар бериш, улар меҳнатига ҳақ тўлаш ва муҳофаза єилиш, касаначиларни ижтимоий суғурта қилиш тартибини ҳамда касаначилар меҳнатидан фойдаланаётган иш берувчилар учун белгиланган солиқ имтиёзлари қўлланилишини таъминлайди.
1.1.8. Касаначилик иш жойларда ишлаётган ходимларга мунтазам равишда хомашё  ва материалларни етказади, тайёр маҳсулотларни  сотилишини таъминлайди
1.1.9. Ўзбекистон Республикаси Адлия Вазирлиги томонидан 2009 йил 29 июлда рўйҳатга олинган “Ўн саккиз ёшдан кичик шахсларнинг меҳнати қўлланиши таъқиқланадиган ноқулай меҳнат шароитли ишлар рўйҳатини тасдиқлаш” ҳақидаги   ва Ўзбекистон Республикаси томонидан ратификация қилинган Ишга қабул қилиш учун энг кичик ёш тўғрисидаги Конвенцияни ҳамда Болалар меҳнатининг оғир шаклларини таъқиқлаш ва йўқ қилишга доир шошилинч чоралар тўғрисидаги Конвенцияни амалга ошириш чора-тадбирлари ҳақида"ги қарорларини бажарилишини таъминлайди.

1.1.10. 18 ёшга етмаган ёшларга корхона ходимлари учун  ўрнатилган меҳнат муҳофазаси, иш вақти, меҳнат таътили ва бошқа қонунчиликда ўрнатилган қўшимча имтиёз ва кафолатларни  бажаришини таъминлайди.

1.2. Иш вақти ва дам олиш вақти соҳасида 

1.2.1. Ходимлар учун беш кун иш ва икки кун (шанба ва якшанба) дам олиш кунидан иборат  иш ҳафтасини ўрнатади;  

1.2.2. Барча тоифадаги ходимларга олти кунлик иш ҳафтаси ҳисоби билан давомийлиги 18 кундан кам бўлмаган асосий   меҳнат таътилини  беради.

1.2.3. «Ўзқурилишматериаллари»    акциядорлик компанияси тизимидаги корхоналар  ходимларига иш стажи учун 1 кундан 7 кунгача  қўшимча меҳнат таътилини тақдим этади. Қўшимча таътилларни берилиши (берилмаслиги) тартиби жамоа шартномаларида  белгилайди

1.2.4. Ходимларга биринчи никоҳдан ўтишларида, фарзандларининг никоҳдан ўтишларида, фарзанд туғилганда (отасига) ва яқин қариндошлари (отаси, онаси, умр йўлдоши, туғишган ака ука ва опа сингиллари) дафн этишларида ҳақ тўланадиган уч кунлик  таътил беради.

1.2.5. Белгиланган муддатларда корхонадаги иш жойларини шаҳодатлантиришни ташкил қилади. Меҳнат шароити ноқулай ва ўзига хос бўлган ишлар учун Меҳнат Кодексининг 137-моддасига  ва иш жойларни шаҳодатлантириш бўйича йиллик қўшимча таътил беради. Уларни рўйҳатини жамоа шартномасида белгилайди.

1.2.6. Қуйидаги ходимлар учун қисқартирилган иш куни ёки иш ҳафтасини белгилайди:

-ҳомиладор ҳамда ёши 14 ёшгача (ногирон  16 ёшгача)  фарзанди бор аёлларга:

- тиббий ҳулосага кўра касал  оила аъзосини парвариш қилаётган ходимларга;

- таълим муассасаларида ишлаб чиқаришдан ажралмаган ҳолда ўқиб, ўқув режасини бажараётган ходимларга.

1.2.7. Ходимни аризасига кўра (давомийлиги тўғрисида ўзаро келишилган бўлиб) иш ҳақи сақланмаган ҳолда таътилни беради, бунда  ушбу таътилнинг муддати икки ҳафтадан кўп бўлган вақтини ҳам йиллик  асосий таътилни олиш ҳуқуқини берадиган меҳнат стажига кўшади. (Ўз.Р.МК 142-модда).

1.2.8. Иш ҳақи сақланмаган ҳолдаги муддати икки ҳафтадан ошган таътилларни навбатдаги меҳнат таътили олиш ҳуқуқини берадиган иш стажига киритади.

1.2.9. Таълим муассасаларида ишлаб чиқаришдан ажралмаган ҳолда ўқиб, ўқув режасини бажараётган ходимларга ҳақ тўланадиган қўшимча таътил беради (ЎзР.МК 249 модда).
1. 3.  Меҳнатга ҳақ тўлаш соҳасида:

1.3.1. Ходимларга иш ҳақи ҳисоблашни Ўзбекистон Республикаси Вазирлар Маҳкамаси тасдиқлаган Ягона тариф сеткаси бўйича амалга оширади. Корхонада иш ҳақи ҳисоблашда бошқа тариф сеткаси қўллаётган бўлса, унинг коэффициентлари Республикада ўрнатилган ягона тариф сеткаси коэффициентларидан кам бўлмаслиги ва касаба қўмитаси билан келишилганлиги бўлиши  шарт.
1.3.2. Ўзбекистон Республикаси Вазирлар Маҳкамаси 2012 йил 11 январ 6 сонли қарорига биноан 2012 йил 1 январидан  нулинчи разряд бекор қилинганлиги сабабли Меҳнатга ҳақ тўлаш бўйича ягона тариф сеткасининг биринчи разряди “бошланғич разряди” деб белгилайди.

1.3.3. Тариф ставкаларини (лавозим маошларини) энг кам ойлик иш ҳақидан келиб чиққан ҳолда белгилаш тартиби сақланган ҳолда,  иш ҳақини ҳисоблаш учун қўлланалаётган ягона тариф сеткаси коэффициентлари қийматини 1,4 баробар оширади.

1.3.4. Зарарли ва оғир иш шароитида ишлаётган ходимларнинг ойлик  ставкалари ва лавозим маошларига   (3 сонли рўйҳати) 12%, ўта зарарли ва ўта оғир шароитида ишлаётган ходимларнинг тариф ставкаларига (2 сонли рўйҳати) 24% устамалар белгилайди.
1.3.5. Ходимларнинг ўртача иш ҳақини қўшимча тўловлари ҳисоби билан ярим йиллик ва йил якуни бўйича Республикада белгиланган энг кам иш ҳақининг 14 баробаригача оширишга эришади.

1.3.6. Жамоа шартномаларида иш вақтидан ташқари, дам олиш ва байрам кунларида ишлаган ҳамда қисман яроқсиз махсулотни ишлаб чиқган  ходимлар учун ҳақ тўлаш тартибини белгилайди (Ўз.МК нинг 157,158 ва 159 моддалари).
1.3.7. Ходимнинг  давлат ёки жамоат вазифаларини бажараётган, айибсиз бекор туриб қолган вақтида унинг ўртача  иш ҳақини сақланишини кафолатлайди (Ўз.Р. МК 165-166-167-моддалари ва Ўз.Р. Вазирлар Маҳкамасининг 1997 йил 11 мартдаги 133-қарорининг 5-иловаси).

1.3.8. Ҳар ойда ҳисобланган иш ҳақи ва ушлаб қолинган солиқ ва бошқа албатта ушлаб қолинадиган тўловлар тўғрисида ходимларга ёзма шаклда хабар беради.
1.3.9. Ходимнинг ўз меҳнат вазифаларини бажариши билан боғлик қўшимча харажатларини конун хужжатлари, жамоа шартномалари, шунингдек меҳнат шартномаларида белгиланган шартлар ва тартибида қоплайди (МК 171, 172, 173 моддалар).
1.3.10. Жамоа шартномаларида ходимларни иш якуни бўйича, давлат байрамлари ва юбилей саналари муносабати билан тақдирлаш чораларини белгилайди.

1.3.11. Ўзбекистон Республикаси Вазирлар Маҳкамасининг 2002 йил 19 март 88-сонли "Иш ҳақи ўз вақтида тўланишига доир қўшимча чора-тадбирлар тўғрисида"ги қарори ва Ўзбекистон Меҳнат Кодексининг  154 моддасига мувофиқ иш ҳақини ўз вақтида тўлайди.
1.3.12. Ходимларни иш ҳақи таркибидаги кафолатланган иш ҳақи миқдорини 50 фоизгача етказишни таъминлайди.
1.3.13. Юқори малакали ва Устозлик қилаётган ходимларни ойлик иш ҳақи ва лавозим маошларига 20 фоизгача устамаларни белгилайди. 

1.4. Меҳнат муҳофазаси  ва ҳавфсизлиги соҳасида:

1.4.1. Меҳнатни муҳофаза қилиш бўйича "Битим"ни ҳар йилга тузади ва уни бажарилишини ҳамда зарур маблағларнинг ажратилишини  таъминлайди.

1.4.2. Корхонадаги иш жойларини аттестациядан ўз вақтида ўтказади. Жамоа шартномасида  қисқартирилган иш ҳафтаси (36 соатдан ошмайдиган), ноқулай иш шароитида ишганлиги учун қўшимча таътиллар бериладиган лавозим ва иш жойларни рўҳатини тузади ҳамда уларни тақдим этиш тартибини белгилайди.

1.4.3. Ноқулай ва хавфли меҳнат шароитларида банд бўлган ходимларни ўз вақтида тиббий кўрикдан ўтказади, махсус кийим бош, пойабзал ва шахсий ҳимоя воситалари ҳамда сут, даволаш-профилактика, озиқ-овқатлар, газли шўр сув билан таъминлайди.
1.4.4. Соғлом ва хавфсиз меҳнат шароитларини ташкил этиш учун амалдаги меъёрлар талабига жавоб берадиган санитария-гигиена хоналари билан таъминлайди.

1.4.5.  Жамоа шартномасида ходим ўз меҳнат вазифаларини бажариш билан боғлиқ баҳтсиз ходиса натижасида вафот этганда уни оиласига бир йўла бериладиган  нафақа миқдорини белгилайди (ЎзР. МК 194 модда).

1.4.6. Ходимнинг соғлигига зарар етказилган ҳолларда қуйидаги бир йўла тўланадиган тўловларни амалга оширади:

а) 2 гуруҳ ногиронлик  белгиланган ҳолда – икки йиллик иш ҳақи микдорида;

б) 1 гуруҳ ногиронлик белгиланган ҳолда – уч йиллик иш ҳақи микдорида;

1.4.7. Баҳтсиз ходиса оқибатида шикастланган ходимлар ва баҳтсиз ходиса оқибатида боқувчисини йўқотган оила аъзоларига бир йўла  ва ҳар ойда тўланадиган тўловларни   ўз вақтида амалга оширади;

1.4.8. Корхонада баҳтсиз ходиса оқибатида вафот этган ходимларнинг ҳамда меҳнат бўйича 1 ва 2 гуруҳ ногиронларнинг фарзандларини болалар боғчалари  ва соғломлаштириш оромгоҳларига бепул жойлаштиради.

1.4.9. Ўқув йили  арафасида  корхонада баҳтсиз ходиса оқибатида вафот этган ходимларнинг ҳамда меҳнат бўйича 1 ва 2 гуруҳ ногиронлари фарзандларининг ҳар бирига Республикада ўрнатилган энг кам иш ҳақининг 2 баробар миқдорида ўқув жихозларни ҳарид қилиш учун моддий ёрдам кўрсатади.

1.4.10. Корхонада баҳтсиз ходиса оқибатида шикастланган ходимларни, Республикада жойлашган санаторияларга бепул йўлланмалар билан таъминлайди ҳамда санаторияга бориш ва қайтиб келиш йўл ҳаражатларини қоплайди.

1.4.11. Ишлаб чиқариш ва ижтимоий объектларини куз-қиш даврига тайёрлашни ўз вақтида ўтказади.

1.4.12. Халқаро Меҳнат ташкилотнинг 135 Конвенциясига асосан (Ўзбекистон Республикаси томонидан  1997 йил 30 августида  ратификация қилинган) корхоналардаги меҳнат муҳофазаси бўйича вакиллари ва меҳнат низолари бўйича комиссия аъзоларини - ходимларнинг вакиллари деб эътироф этади, уларга нисбатан Ўзбекистон Республикаси Меҳнат Кодексининг 25-моддаси қўлланилишини таъминлайди.

1.4.13. Ўзбекистон Республикасининг “Иш берувчининг фуқаролик жавобгарлигини мажбурий суғурта қилиш тўғрисида”ги қонунига биноан, ходим ўз меҳнат вазифаларини бажариши билан боғлиқ ҳолда меҳнатда майиб бўлиши, касб касаллигига чалиниши ёки соғлиғининг бошқача тарзда шикастланиши муносабати билан унинг ҳаёти ёки соғлиғига етказилган зарарнинг ўрнини қоплаш бўйича ўз фуқаролик жавобгарлигини  Қонунда белгиланган шартлар асосида ва тартибда суғурта қилишни ўз зиммасига олади.

1.4.14. Ўзбекистон Республикаси Меҳнат Кодексининг 214 моддасида кўзда тутилган ходимлар тоифасини корхона ҳисобидан дастлабки  тиббий кўрикдан ўтказади.

1.5. Ижтимоий имтиёз ва кафолатлар тақдим этиш соҳасида:

Ходимлар ва уларнинг оила аъзоларини ижтимоий ҳимоя қилиш, муносиб ҳаёт учун меҳнат қилиш шарт-шароитларини яратиб бериш мақсадида:

1.5.1. Ижтимоий йўналтирилган Давлат дастурларини амалга ошириш ишларида фаол иштирок этади, кам таъминланган ва кўп болали оилаларни, ишлаётган оналарни ижтимоий муҳофаза қилиш ва қўллаб-қувватлашнинг қонун ҳужжатларида кўзда тутилган чоралари амалга оширилишини таъминлаб боради.

1.5.2. “Навруз”, “Мустақиллик байрами” арафасида мақсадли хашарлар ўтказади, ёлғиз кексалар, пенсионер, ногиронларга,  кўп болали ва ёрдамга муҳтож оилаларга  моддий ёрдам кўрсатади.

1.5.3. Жамоа шартномалар орқали кўп болали ва кам таъминланган оилаларга, меҳнат ва уруш фаҳрийларига моддий ёрдам кўрсатади.

1.5.4. Бир йўла тўланадиган моддий ёрдам кўрсатади:


 а) ходимлар меҳнат таътилига кетаётганда, биринчи бор никоҳдан ўтаётганда – бир ойлик тариф ставкаси ёки лавозим маоши миқдорида;
б) ишлаётган пенсионерлар, Иккинчи жаҳон уруши қатнашчиларига “Хотира ва қадрлаш куни” муносабати билан – Республикада ўрнатилган энг кам иш ҳақининг 3 баробаридан кам бўлмаган миқдорида;
в) боласини парвариши учун таътил олган аёлларга - Республикада ўрнатилган энг кам иш ҳақинидан кам бўлмаган миқдорида.

1.5.5. Ходимларнинг юбилей саналари муносабати билан (50,55, 60 ва 70 ёш) уларга ойлик лавозим маоши (ойлик тариф ставкаси)дан кам бўлмаган миқдорида бир йўла тўланадиган мукофотни тўлайди.

1.5.6. Чернобиль АЭСдаги ҳалокатини бартараф қилишда қатнашган ходимларга ҳар йили соғлигини тиклаш учун корхонада ўрнатилган энг кам иш ҳақининг беш баробари миқдорида моддий ёрдам кўрсатади.

1.5.7. Ишга вақтинча қобилиятсизлик бўйича варақаларни қуйидаги тартибда тўлайди:  
 а) иш стажининг давомийлигидан қатъий назар вақтинча меҳнатга қобилиятсизлик нафақаси иш ҳақининг 100 фоизи қуйидагиларга тўланади:

- ишлаётган Иккинчи жаҳон уруши қатнашчиларига;

- байналминал жангчиларга ва уларга тенглаштирилган бошқа шахсларга;

- қарамоғида 16 ёшга (ўқувчилар 18 ёшга) етмаган уч ёки ундан ортиқ болалари бўлган ходимларга;

- Чернобил АЭСдаги авария оқибатларини тугатишда қатнашган ходимларга;

- Чернобил АЭСдаги авария натижасида радиоактив ифлосланиш зонасидан эвакуация қилинган ва кўчирилган, қон ҳосил  қилувчи органлар  касалликлари (ўткир лейкоз), қалқонсимон без (аденома, рак) ва хавфли ўсимталар билан боғлиқ касалликларга чалинган ходимларга;

- ядрополигонлари ва бошқа радиактив-ядро объектларида хизмат ўтаган пенсия ёшидаги ногирон ходимларга;

-  касб касаллиги ёки ишлаб чиқаришда шикастланганлиги муносабати билан ишга қобилиятини вақтинча йўқотган ходимларга.

б) ижтимоий аҳамиятга эга бўлган касалликлар (сил касаллиги, онкогология касалликлари, янгидан пайдо бўладиган хатарли ўсимталар, жисмоний йўл билан ўтадиган касалликлар, руҳий касалликлар) бўйича ҳисобда турган ходимларга меҳнатга қобилиятсизлик варақаси умумий иш стажи даврига боғлиқ равишда – иш ҳақининг 60 фоизидан 100 фоизигача тўлайди.

в) бошқа ҳолларда умумий иш стажига қараб иш ҳақининг 60 фоизидан 80 фоизигача тўлайди.

1.5.8. Ёши икки ёшгача бўлган фарзандини парвариш қилаётган оналарга тавон пулини корхона ҳисобидан тўлайди. 
1.5.9. Ишловчи аёлларга ҳомиладорлик ва туғиш бўйича нафақалар тўлаш иш берувчилар ҳисобидан амалга оширилади. (Ўзбекистон Республикаси Президентининг "Ўзбекистон Республикасининг 2010 йилги асосий макроиқтисодий кўрсаткичлари ва Давлат бюджети параметрлари тўғрисида" 2009 йил 22 декабрдаги ПҚ-1245-сон қарори 24-бандининг амал қилиши 2013 йилнинг 1 январигача узайтирилди).

1.5.10. Жамоа шартномаларида қуйидаги  чораларини белгилайди:
а) ишлардаги мувофақиятлари учун тақдирлаш турлари, уларни қўлланиши тартиби, имтиёз ва кафолатларни тақдим этиш тартиби;
б) кам таъминланган ва кўп болали оилалар ҳамда ишламаётган пенсионерларни қўллаб қувватлаш чоралари;

в) маданият, дам олиш ва спорт масканларни хўжалик ҳаражатларини иш берувчи ҳисобидан молиялаштириш;

г) иш вақти ва дам олиш вақти бўйича иш берувчининг қўшимча мажбуриятлари:

-хомиладор аёллар, фарзанди 14 ёшгача бўлган аёллар (ногирон фарзанди 16 ёшгача) учун;

-18 ёшга тўлмаган шахслар учун;
-ишлаб чиқаришдан ажралмаган ҳолда ўқув муассасаларида ўқиб таълим олаётган ходимлари учун.

д) ходимларга, айниқса кўп болали ва кам таъминланган оилалар вакиллари учун санатория ва дам олиш масканларига йўлланмаларни иш берувчи ҳисобидан олиб бериш.
1.6. Маънавий-маърифий ишларни ривожлантириш, маданиятни     юксалтириш, ходимларни малакасини ошириш соҳасида
1.6.1. Корхонада солиқлар ва албатта тўланадиган тўловларни камайиши натижасида ҳосил бўлган даромади ҳисобидан ходимлар ва уларнинг оила аъзоларини соғломлаштириш ва дам олдиришига йўналтиради.
1.6.2.  Ходимлар ва уларнинг оила аъзоларини ҳар йили маданий дам олдириш ва соғломлаштиришни ташкил этади, жисмоний тарбия ва спорт билан шуғулланишига шароит яратади.

1.6.3. Ҳар йили кам таъминланган ва кўп болали оилалар аъзолари, Чернобил АЭСдаги фалокатни бартараф этиш иштирокчилари, байналминалчи жангчилар, ишлаётган меҳнат фахрийлари ва ногиронлари ҳамда Ўзбекистон Республикаси олдида хизматлари бор шахсларнинг маълум миқдорини корхона ҳисобидан  касаба уюшмалари санаторийларида бепул соғломлаштиради.

1.6.4. Болаларни ёзги мавсумида соғломлаштириш учун тизимли чораларни кўради.

1.6.5. Болалар соғломлаштириш оромгоҳларида “Меҳрибонлик” ўйлари тарбияланувчиларидан етим болаларни, шунингдек Оролбўйи минтақасида истиқомат қилувчи болаларни республиканинг экология жиҳатидан қулай минтақаларида соғломлаштиришига кўмаклашади.

1.6.6. Корхонада маънавий-маърифий ҳамда спорт-соғломлаштириш тадбирларни ўтказишга кўмаклашади. 

1.7. «Устоз – Шогирд»  тизимини такомиллаштириш соҳасида
1.7.1. Коллеж битирувчилар учун корхонада иш жойларни яратади;

1.7.2. Коллеж битирувчиларига корхона жамоа шартномаси ва бошқа локал актларида меҳнат муҳофазаси, иш ҳақи, иш вақти ва дам олиш вақтлари борасидаги барча ишчилар учун белгиланган имтиёз ва кафолатлар  кўламини тақдим этади.

1.7.3. Коллеж битирувчилар ва амалиёт ўтувчи талабаларни малакасини ва иш тажрибасини  ошириш  мақсадида корхонадаги юқори малакасига эга бўлган  мутаҳассисларни Устоз сифатида бириктиради;

1.7.4. Коллеж битирувчиларга бириктирилган Устозлар иш ҳақига ёш кадрларни ўқитиш ва уларни малакасини орттирганлиги  учун ойлик тариф ставкалари ёки лавозим маошларига камида 20 фоиз устама ўрнатади.

1.7.5. Корхонага янги ишга жойлашган коллеж битирувчиларга Республикада ўрнатилган энг кам иш ҳақи миқдорининг 5 баробари миқдорида бир йўла бериладиган моддий ёрдам беради;

1.7.6. Коллеж битирувчилар ва корхонада амалиёт ўтаётган талабаларга меҳнат муҳофазаси, ҳавфсизлик  техникаси бўйича йўриқнома беради, маҳсус кийим, пойафзал ва озиқ - овқатлари билан таъминлайди;

           1.7.7. Коллеж битирувчиларни корхонада қўнимлиги мақсадида тегишли чора тадбирларни амалга оширади.

1.8. Ҳар йилда қабул қилинадиган  Давлат дастурларни бажарилиши соҳасида:
Ижтимоий йўналтирилган давлат дастурларини ишлаб чиқиш ва амалга ошириш ишларида фаол иштирок этиб, кам таъминланган ва кўп болали оилаларни, ишлаётган оналарни ижтимоий муҳофаза қилиш ва қўллаб-қувватлашнинг қонун ҳужжатларида кўзда тутилган чораларини амалга оширилишини таъминлаб боради.

2012 йил “Мустаҳкам оила йили” Давлат дастурига бағишланган ва кейинги йилларда ҳам амалга оширилиши мақсадга мувофиқ бўлган қуйидаги тадбирларни амалга оширади:

1.8.1.Кам таъминланган оилаларга моддий ёрдам беради;

 1.8.2. Мамлакатимизда ишлаб чиқарилган, узоқ муддат фойдаланиладиган товарлар, шунингдек, ўй-жой қуриш учун оилаларга фоизсиз ссудалар беради;

1.8.3. Корхонада кам таъминланган, боқувчисини йўқотган оилаларнинг фарзандлари учун дарсликлар, ўқув қуроллари харид қилиш ҳаражатларини  қоплайди;

1.8.4. Фарзандлари 2 ёшдан 3 ёшга тўлгунга қадар таътилда бўлган оналарга Давлат байрамлари арафасида республикада ўрнатилган энг кам иш ҳақини 3 баробаридан кам бўлмаган миқдорида моддий ёрдам кўрсатади;

1.8.5. Боласи 16 ёшгача бўлган оналарнинг иш ҳафтасини иш ҳақи сақланган ҳолда 1 соатга қисқартиради;

1.8.6. Кам таъминланган оилаларнинг фарзандлари учун болалар соғломлаштириш оромгоҳларига йўлланмалар қийматини  қоплайди.

II. “Касаба уюшмаси”   мажбуриятлари:

 2.1. Ўз Уставига биноан мазкур Келишув ҳамда жамоа шартномалари билан  белгиланган  иш вақти ва дам олиш вақти, меҳнат муҳофазаси, иш ҳақи, унинг кафолатлари, ишга қабул қилиш ва меҳнат шартномасини бекор қилиш, бандлик ва бошқа ходимларни қонуний манфаатларини ҳимоясини амалга оширади.
2.2. Меҳнат ва ишлаб чиқариш интозомини бажарилиши, ички меҳнат тартиби талабларига риоя қилиниши, ижтимоий-иқтисодий масалаларни ечилиши, ходимларга соғлом ва хавфсиз меҳнат шароитлари яратилиши ва корхонада нормал психологик  ҳолатни ташкил этишига кўмаклашади;

2.3. Иш берувчилар билан муносабатларини  ўрнатилган қонунлар, ўз Устави, жамоа шартномалари, мазкур Келишуви ҳамда  ижтимоий шерикчилик тамойиллари  асосида олиб боради.
2.4. Келишув бажарилишини жамоа шартномаларига киритилиши орқали амалга ошириб, меҳнат жамоаларида меҳнат ва ишлаб чиқариш интизомини мустаҳкамлашга ва корхонани соф фойдасини кўпайишига кўмаклашади. 
2.5. Бандлик ва бандлик бўйича қонунларни бажарилиши устидан жамоатчилик назоратини амалга оширади.
2.6. “Меҳнат муҳофазаси тўғрисида”, “Касаба уюшмалари, уларни ҳуқуқи ва фаолияти тўғрисида кафолатлари” ва бошқа ходимларни манфаатларига таалуқли  меёрий норматив ҳужжатларни бажарилиши устидан жамоа назоратини амалга оширади. 
2.7. Касаба уюшмаси аъзолари учун корхоналарда   ижтимоий-иқтисодий, ҳуқуқий  масалалари бўйича бепул маслаҳатхоналарни ташкил этади.

2.8. Ходимлар ва уларни оила аъзоларини соғломлаштириш ва дам олдиришга кўмаклашади.
2.9. Иш берувчи ва касаба уюшма аъзоси ўртасида пайдо бўлган якка тартибдаги меҳнат низоларини кўриб чиқади ва улар юзасидан қонунларга мувофиқ, тегишли қарорлар қабул қилади.
2.10. Ходимларни меҳнат шароитларига таалуқли меёрий локал хужжатларни ишлаб чиқишда фаол қатнашади.

2.11. Ўзбекистон касаба уюшмалари Федерацияси орқали Давлат бошқарув органларига меҳнаткашларни иш шароити га таалуқли таклифлар киритади.

2.12. Мазкур Келишувни бажарилиши тўғрисида маълумотни қуйи ташкилотларига етказади. 

2.13. Ходимларда соғлом турмуш тарзини шакллантириш, соғлиқларини мустаҳкамлаш, жисмоний тарбия ва спорт билан фаол шуғулланишлари мақсадида спортнинг ҳар ҳил турлари бўйича мусобақалар ўтказади. Тармоқ терма жамоаларининг Республика биринчиликлари ва мусобақаларида қатнашишини таъминлайди.

2.14. Маданий-маърифий ва соғломлаштириш ишлари бўйича тадбирлар ишлаб чиқади ва уларнинг бажарилишини таъминлайди.

2.15. Касаба уюшмаси ходимларини малакаларини ошириш мақсадида  меҳнат қонунчилиги, ижтимоий ва ҳуқуқий ҳимояси, меҳнат муҳофазаси бўйича ўқув  семинарларни ташкил қилади ва ўтказади.

2.16. Меҳнат муҳофазаси бўйича комиссиялар тузади ва уларнинг фаолияти устидан назоратни ўрнатади.

2.17. Меҳнат муҳофазаси бўйича вакилларни сайлаш, уларни ўқитиш ва малакасини ошириш, жамоа шартномалар ва келишувларга уларнинг фаолиятини самарасини оширадиган мажбуриятларни киритилишини таъминлайди.
2.18. Корхоналарни меҳнат муҳофазаси устидан  энг яҳши жамоат назоратни ташкиллаштириш бўйича   Республика кўрик-танлов конкурсларида  қатнашиши учун ташкилий ишларни амалга оширади. 
2.19. Меҳнат бозорида тенглик асосида рақобат қилаолмайдиган шаҳслар учун квоталаштирилган иш жойларни яратилиши устидан назоратни ўрнатади. 
III.  Касаба уюшмаси фаолиятини  кафолатлаш соҳасида:                                                           

3.1. Корхона раҳбари ўзгарганида, корхона қайта ташкиллаштиришда (қўшилиш, қайта ташкил топилиш) ҳолатларида касаба уюшмаси ўз фаолиятини қайта сайловгача  давом эттиради.  Фаолиятини давом эттирилиши мажлиси (конференцияси) баёни билан тасдиқланади.

3.2. Компания ва корхоналар раҳбарлари қуйидаги мажбуриятларни ўз зиммасига олади:

3.2.1.  Касаба уюшмаси фаолиятига кўмаклашади. Ўзбекистон Республикаси қонунчилигига асосан сайланма касаба уюшмаси ходимлари меҳнат ҳуқуқлари ҳимоясини кафолатлайди.

3.2.2. Иш берувчи касаба уюшма қўмитаси фаолиятини амалга ошириш учун  хизмат хонаси, мебел, транспорт, алоқа воситалари ва девонхона  моллари  билан бепул таъминлайди, ишларида зарур бўладиган ахборот  воситалар билан таъминлайди.

3.2.3. Касаба уюшмасининг асосий ишдан озод этилган ходимларига хўжалик фаолият натижалари бўйича корхона ҳисобидан, корхонанинг тегишли мутахассислари учун белгиланган миқдорда мукофотлар, рағбатлантирувчи тўловлар, район коэффициенти ва бошқа қўшимча тўловларни тўлайди.

3.2.4. Асосий ишдан озод этилмаган касаба уюшма қўмитаси раисига меҳнат жамоасининг манфаатини кўзлаб жамоат ишларини бажаришга, шунингдек касаба уюшмаси ўқувида қатнашишига ўртача иш ҳақи сақланган ҳолда бўш вақт беради. Касаба уюшмаси қўмитаси аъзоларига юқори касаба уюшмалари органлари томонидан чақириладиган Қурултойлар, Пленум ва Раёсат мажлисларида, турли комиссиялар ишида, ўқув семинарларида қатнашиш ва бошқа меҳнат жамоаси манфаатларини ифода этиш  буйича вазифаларни адо этиш учун, иш ҳақи сақланган ҳолда ишдан ҳоли вақт ажратади.

3.2.5. Касаба уюшмага корхонани молиявий-иқтисодий аҳволи, иш ҳақидан қарздорлик миқдори, ишчиларнинг сони, ўртача иш ҳақи, меҳнат муҳофазаси аҳволи тўғрисидаги маълумот,  иш билан боғлик шикастланиш ва бошқа Т-1 статистик ҳисоботи доирасидаги маълумотларни ҳамда жамоа шартномаси ва мазкур Келишув бажарилиши тўғрисида аниқ маълумотларни тақдим этади.

3.2.6.  Ходимларнинг иш ҳақидан 1,0 % миқдоридаги касаба уюшма аъзолик бадалларини марказлаштирилган ҳолда бухгалтерия орқали ушлаб қолиб   касаба уюшмаси қўмитаси ҳисоб рақамига ўтказади.
3.2.7. Ҳар ойда (ҳар чоракда)  меҳнат жамоаларида маданий – маърифий, жисмоний тарбия, спорт-соғломлаштириш ишларини амалга ошириш, моддий ёрдам ва ходимларни ижтимоий қўллаб-қувватлаш чораларини кўриш учун иш ҳақи фондининг 1,0 % миқдорида маблағни касаба уюшмаси ҳисоб рақамига ўтказади.

IY. Келишув   мажбуриятлари бузганлиги ва  бажарилмаганлиги   учун   жавобгарлик

4.1. Келишув мажбуриятлари бузган ва  бажармаганлиги учун  мансабдор шаҳслар Ўзбекистон Республикаси қонунчилиги билан ўрнатилган тартибда жавобгардирлар.

4.2. Келишув амал қилиш муддатида, мазкур Келишувга имзо чеккан Тарафлар якка тартибда  Келишувни ўзгартириш ёки олинган мажбуриятларини тўхтатишига ҳақли эмас. 

Томонлардан бирининг қайта ташкил этилиши ҳолатида Келишувнинг бажариш ҳуқуқи ва мажбуриятлари унинг ўрнига ташкил этилган ворис ташкилотга ўтади ва янги Келишув қабул қилингунгача ёки амалдаги Келишувга қўшимча ва ўзгартириш киритилгунгача ўз кучини сақлаб қолади.

Y.  Келишувни амалга ошириш механизми

5.1. Мазкур Келишув тарафлар имзолаган кунидан кучга киради ва  2012-2014 йиллар давомида  амалда бўлиб, янгиси қабул қилингунга қадар амалда бўлади. 

5.2. Тарафлар мазкур Келишувни ижтимоий-иқтисодий масалалар хусусида келишиб сиёсат олиб боришнинг умумий принципларини белгилаб берувчи ижтимоий шерикликнинг асосий ҳужжати деб эътироф этадилар, шу билан мазкур Келишувга амал қилиш, унинг барча шартларини бажариш мажбуриятини ўз зиммаларига оладилар.

5.3. Мазкур келишувнинг меъёрий ҳолатлари тармоқ корхоналари жамоа шартномаларига киритиш орқали амалга оширилади.

5.4. Тарафлар корхоналарда Мазкур Келишувни бажарилиши  устидан назоратни амалага оширади, Келишув бажарилмаган ҳолатлари тўғрисида уларни бартараф қилиш учун ўз вақтида  хабар берувчи   икки томонлама комиссияларни ташкил қилинишига кўмаклашади.

